Kull min ghandu ghal qalbu l-wirt kulturali
Malti, mirfud f’sisien ta’ gens u maghgun f’dak li
sawwar artna mar-radda taz-zmien, zgur jintebah
li 1-festa Maltija tista’ titqies bhala wahda mill-
elementi kulturali princ¢ipali ta’ dawn il-gzejjer.
Sa mill-ibghad Zzmenijiet, gensna gharaf il-htiega
li jinghaqad f’komunita spiritwali, li ji¢celebra
t-twemmin tieghu u johloq riti awtentici li jinfatmu
minn dawk ta’ artijiet biswitna. Madankollu, il-
festa Maltija kif mirquma Ilum, taf il-bidu taghha
ghas-seklu dsatax meta diversi tradizzjonijiet
differenti gew maghquda flimkien biex inholoq dan
lI-avveniment annwali f hajjet il-poplu ta’ kull belt u
rahal f’"Malta u Ghawdex.

Ghal aktar minn 400 sena ilu, il-festa kienet
c¢elebrazzjoni religjuza fil-knejjes, bit-tqassim t’ikel
u xorb lill-foqgra minn xi benefatturi. Fis-seklu
tmintax bdew jintramaw xi toroq bil-bnadar, bdew
flimkien biex idogqu u joholqu atmosfera ta’
¢elebrazzjoni. Il-muzika sagra staghniet, filwaqt
Ii minn tmiem is-seklu sbatax bdiet tigi introdotta
l-uzanza li mal-purcissjoni tinhareg vara merfugha
madwar it-toroq. Dan kollu eventwalment wassal
biex f’nofs is-seklu dsatax bdew jitwaqqfu l-ewwel
kazini tal-banda, pilastri ewlenin biex maz-Zmien
kibru ¢-celebrazzjonijiet esterni. L-istorja nafuha
u ghadha tinkiteb: il-festi staghnew mhux biss fl-
aspett intern b’armar u muzika aktar elaborati,
izda b’mod specjali fl-aspett estern, mhux biss
bis-sehem tal-baned lokali, izda wkoll b’armar
rikk u harqiet tan-nar ta’ livell gholi. Madankollu,
I-identifikazzjoni principali ta’ dak li eventwalment
sawwar il-festa Maltija hija l-hidma volontarja:
komunita li tinghaqad flimkien, u ghalkemm minn
mixjiet differenti, tahdem biex twettaq ghan komuni.

B’rizultat  tal-konvenzjoni  tal-2003  tal-
UNESCO, il-pajjizi membri qablu li tinholoq lista
dinjija ta’ wirt kulturali intangibbli flimkien ma’
registru ta’ prattici tajba ta’ konservazzjoni. Kull
sena jigu evalwati nominazzjonijiet diversi ghall-

iskrizzjoni minn pajjizi membri, b’uhud minn
dawn l-applikazzjonijiet ikunu kongunti bejn
pajjizi differenti. Il-proposta li Malta tinnomina
I-festa Maltija ghal din il-lista kienet ilha xi snin
li ssemmiet, u saru xi tentattivi biex jibda dan il-
process. Sfortunatament dan baqa’ qatt ma sehh, u
konxji tal-bzonn li 1-festa Maltija tigi konservata
u moghtija d-dinjita 1i jixragilha, 1-Ghaqda
Nazzjonali Kazini tal-Banda talbet sabiex tiehu hi
r-riedni f’idejha biex dan il-process jitwettaq. Fis-
sena 2018 twaqqfet kummissjoni interna bl-ghan li
tistabbilixxi l-elementi principali li jsawru I-festa
Maltija, dokumentazzjoni dwar l-isfond storiku
taghha u lista ta’ ghaqdiet volontarji stabbiliti f kull
belt u rahal ta’ Malta u Ghawdex li jahdmu biex isir
dan l-avveniment annwali fil-lokalita taghhom. II-
kummissjoni sahget fuq il-prin¢ipju li I-festa Maltija
hija wahda shiha u thaddan fiha l-parti interna u dik
esterna. F’Novembru 2019 gie sottomess l-ewwel
dokument bhala “Espressjoni ta’ Interess” biex il-
festa Maltija tigi inkluza fl-Inventarju Nazzjonali
tal-Wirt Kulturali Intangibbli ta’ Malta. Dan id-
dokument inkluda lista tal-aktar elementi importanti
li jsawru l-festa Maltija, izda ma dahalx fid-dettall
dwar uzanzi jew tradizzjonijiet ta’ rhula partikolari
sabiex b’hekk setghet issir prezentazzjoni ta’ festa
Maltija shiha generali.

L-“Espressjoni ta’ Interess” serviet bhala
I-pedament ghall-applikazzjoni li kellha ssir ghat-
talba formali lill-UNESCO. F’dan ir-rigward,
l-applikazzjoni formali kellha tkun izjed mistharrga
u studjata, u ghalhekk wara diversi lagghat mad-
Direttorat tal-Kultura, bdiet hidma ta’ konsulenza
professjonali u anki kitba minn studjuz fil-qasam
tal-antropologija. L-iskop ahhari kien li I-festa
Maltija tigi pprezentata bhala espressjoni ta’ poplu,
bl-ghan li tigi stabbilita identita kulturali gawwija
u mirfuda fil-gewwieni tal-gens Malti. Sadanittant,
matul is-sena 2020 bdew jingabru ittri minghand
diversi individwi u dilettanti dwar xi tfisser il-
festa ghalihom, filwaqt 1i fl-istess perjodu bdiet

hidma dwar filmat 1i kien se jigi pprezentat mal-
applikazzjoni stess.

Il-mixja biex tigi finalizzata din l-applikazzjoni
kienet xi ftit ghat-telgha, anki ghax huma bosta
dawk li jaghtu sehemhom biex il-festi f’Malta
jkunu meqjusa bhala l-ikbar qasam kulturali.
Minbarra I-ghajnuna tal-Ministeru tal-Kultura,
saret hidma intensiva u koordinata mal-Arc¢idjocesi
ta’ Malta, fejn permezz tal-Konferenza Episkopali
Maltija rnexxielna nwasslu I-htiega li nippreservaw
il-festa Maltija shiha, ghaliex jekk jitnawru
l-aspetti tradizzjonali taghha, spec¢jalment dawk
interni u esterni, dan l-avveniment ma jkunx jista
jissejjah izjed bl-istess isem: ikun kollox minbarra
festa Maltija! Eventwalment, fit-12 ta’ Marzu
2021 saret laqgha ta’ diskussjoni u approvazzjoni

ghall-komunita 1li ghalget dan il-process kollu,
sabiex ftit granet wara, ezattament fit-30 ta’
Marzu, in-nominazzjoni bl-isem ‘Il-Festa Maltija:
Celebrazzjoni Komunitarja Annwali’ giet mibghuta
lill-UNESCO 1i kkonfermaw il-wasla taghha.

Ghalkemm l-imxija tal-COVID-19 kellha
l-impatti taghha anki fuq il-hidma tal-UNESCO,
in-nominazzjoni tal-festa Maltija bhalissa tinsab fl-
istadju ta’ evalwazzjoni u nistennew b’herqa li sas-
sena d-diehla dan il-process jintemm. Finalment,
I-ghan ahhari ghandu dejjem ikun li din it-
tradizzjoni unika tal-gzejjer Maltin nikkonservawha,
nipproteguha u nghadduha lill-generazzjonijiet ta’
warajna bhala l-iktar espressjoni kulturali awtentika
ta’ Malta u Ghawdex.

